Ишеттем мин кичǝ: берǝү җырлый,

Чын безнеӊчǝ матур, милли көй;

Башка килǝ уйлар төрле-төрле,

Әллǝ нинди зарлы, моӊлы көй.

                                 


Түзалмадым, бардым җырлаучыга,

                                  


Дидем: “Кардǝш, бу көй нинди көй?”

                                 


 Җавабында миллǝттǝшем миӊа:

                                  


“Бу көй була, диде, Әллүки!”

                                                                      





 Г.Тукай

Далаларны, урман-кырларны иӊлǝп җыр яӊгырый. Бу җыр бөтен барлыгыӊны билǝп алып, илаhи көчкǝ бирелдереп, күӊелне милли хиссиятнеӊ, татар җаныныӊ бер чишмǝсе, бер сулышы булган җыр-моӊ дөньясына ǝйди. Безнеӊ халык моӊнан яралгандыр. Ул сагышын көйгǝ сала; кайгы-хǝсрǝтлǝрен җыр аша җиткерǝ; шатлык-сөенечен җырлап ǝйтеп бирǝ; телдǝн ǝйтǝ алмаганнарын курай-кубыз аша яӊгырата; сөю-сǝгадǝт хислǝре белǝн янганда кулына тальян гармун тотып айлы кичлǝрдǝ урам ǝйлǝнǝ; мǝхэббǝтен җыр сүзлǝре белǝн аӊлата; биегǝндǝ дǝ такмак-такмазалар ǝйтеп бии; бǝйрǝмнǝрдǝ, сабантуйларда йөрǝклǝрне җилкендерерлек, туӊ җаннарны да эретерлек итеп баянда уйный. Милли киемнǝр киеп сǝхнǝгǝ чыга-җыр аша, моӊ аша халкыбызныӊ зур вǝ бөек халык икǝнлеген исбатлый.   

Туган тел
И туган тел,и матур тел,

Әткǝм – ǝнкǝмнеӊ теле!

Дөньяда күп нǝрсǝ белдем

Син туган тел аркылы.

Иӊ элек бу тел белǝн

Әнкǝм бишектǝ көйлǝгǝн,

Аннары төннǝр буе

Әбкǝм хикǝя сөйлǝгǝн.

И туган тел! Һǝрвакытта

Ярдǝмеӊ белǝн сине.

Кечкенǝдǝн аӊлашылган 

Шатлыгым, кайгым минем.

И туган тел! Синдǝ булган

Иӊ элек кыйлаган догам:

Ярлыкагыл, дип, үзем hǝм 

Әткǝм – ǝнкǝмне,ходам!

 Туган ил була бер генǝ,
    Туган илнеӊ кадерен бел генǝ.

                                   Зǝкия Туфайлова

      Нǝрсǝдǝн башлана туган ил? Ул бǝлки ǝнилǝрнеӊ бишек җырларыннан, баланыӊ тǝпи атлап киткǝн сукмакларыннан, сусаганда иелеп су эчкǝн челтерǝп аккан чишмǝлǝрдǝн башланадыр. 

       Әйе,  бала яшǝгǝн гаилǝдǝн бергǝ уйнап үскǝн дуслардан, тǝрǝзǝ каршында үскǝн каеннардан, шомыртлардан, җǝелеп яткан иген кырларыннан, шаулап үскǝн урманнардан башлана бит ул туган җир, туган ил. 

Туган җирем – Идел буе,  
Һǝр телнеӊ бар туган иле.         

Туган җирем кебек назлы,

Җырдай моӊлы татар теле. 

  “ И туган тел, и матур тел “ – дигǝн  Г.Тукай hǝм шунда ук,  матурлыгын сиздереп: “ Әткǝм – ǝнкǝмнеӊ теле!” дип өстǝрǝн. Бу сүзлǝрдǝ күӊел назы,  бөтен җаныӊ – тǝнеӊ белǝн ярату, өзелеп ǝйткǝн тойгылар җанлана.

       Әйе, безнеӊ теледез – татар теле. Ул бик борынгы hǝм бай теллǝрнеӊ берсе. “ Без – татарлар, телебез – татар теле, мөстǝкыйль hǝм төзек  кагыйдǝле камил тел ул”, - дигǝн телебезне үстерүгǝ гаять зур өлеш керткǝн Каюм Насыйри.

        Татар теле! Кемнǝр генǝ сиӊа сокланмаган hǝм мактау җырламаган?!

        Кемнǝр генǝ синеӊ ярдǝмендǝ дөньяны танып белмǝгǝн hǝм үзенеӊ уй – хислǝрен башкаларга сөйлǝмǝгǝн?!  

И минем җандай кадерлем, 

И җылы, тере телем!

Кайгылар теле түгел син,

Шатлыгым теле бүген.

Халкыӊ кебек уӊган да син, 

Хезмǝттǝ син көне – төне

Ир – егетлǝрендǝн дǝртле

Гайрǝтле син, татар теле.

Яндыӊ да син, тудыӊ да син

Нишлǝтмǝде язмыш сине.

Дөньяда күп нǝрсǝ күрдеӊ

И, мөкадǝс, Тукай теле

Төрмǝлǝргǝ дǝ яптылар

Җǝлил белǝн бергǝ сине

Төрмǝлǝрдǝ дǝ килмешǝк

Булмадыӊ син, татар теле.

  Бары тик тел hǝм мили гореф – гадǝтлǝр яшǝсǝ генǝ миллǝт яши. Туган туфрагыӊнан аерылган татар миллǝте яӊа җирлектǝ дǝ нык тамырлар  җибǝрǝ, ят тирǝлектǝ үзенеӊ телен hǝм гореф – гадǝтлǝрен саклап кала.

  Туган тел – изге дǝ ул, көчле дǝ ул. Аныӊ көче тǝрбияви ǝhǝмиятендǝ. Бала тугач та ǝнисенеӊ күкрǝк сөтен имеп, бишек җырын тыӊлап, җылы  карашын тоеп үсǝ икǝн, димǝк, ул игелек, изгелек төшенчǝлǝрне аӊлап үзлǝштерǝ.

